
GOUVÈNÈ HOCHUL ANONSE LANSMAN PWOGWAM POWERUP2030 POU 
DEVLOPMAN EKONOMIK AK MENDÈV NAN SEKTÈ ENÈJI  

  
Otorite Enèji ak LaGuardia Community College asosye yo pou bay asistans 

edikatif ak teknik gratis pou ti biznis ak pilzyè kalite biznis  
  

PowerUp2030 vize ranfòse pwosesis MWBE Eta Nouyòk la  
  
  

Gouvènè Kathy Hochul te anonse jodi a premye kòwòt PowerUp2030 la, yon nouvo 
pwogram Otorite Enèji Nouyòk (New York Power Authority, NYPA) ak LaGuardia 
Community College (LAGCC) te elabore pou sipòte ti biznis ak biznis divèsifye yo, ki fèk 
jwenn diplòm yo. Pwogram nan fèt pou ranfòse sektè enèji pwòp k ap devlope nan 
Nouyòk grasa kou 10 semèn ki bay biznis yo fòmasyon teknik, opòtinite pou konekte ak 
moun, ak enfòmasyon enpòtan sou kijan pou yo jwenn kontra nan domèn enèji pwòp. 
PowerUp2030 baze sou efò Nouyòk deplwaye pou ranfòse chèn apwovizyònman li nan 
domèn enèji avèk ti biznis, biznis minorite a ak fanm posede (Minority- and Women-
Owned Business Enterprises, MWBE) ak biznis veteran ki andikape yo posede 
(Service-Disabled Veteran-Owned Businesses, SDVOB).  

  
"Mwen te lanse pwogram PowerUp2030 la nan prentan ki sot pase a pou garanti chèn 
apwovizyònman Nouyòk la vrèman reflete divèsite dinamik gran eta nou an," Gouvènè 
Hochul te deklare. "Jan premye pwomosyon pwogram nan montre sa, lè nou bay ti 
biznis ak biznis divèsifye yo zouti ak konesans yo bezwen pou yo pwospere, n ap 
ranfòse ekonomi enèji pwòp nou an epi n ap sipòte yon avni ki pi ekitab."  
  

Biznis ki baze nan Eta Nouyòk ki gen omwen senk ane eksperyans nan domèn ki gen 
rapò ak konstriksyon, elektrisite, jeni, ak Chofaj, Vantilasyon ak Klimatizasyon (Heating, 
Ventilation, and Air Conditioning, HVAC) elijib pou patisipe nan nèf modil LAGCC 
òganize. Se ekspè nan LAGCC ak NYPA ki anseye modil yo, epi yo kouvri sijè tankou 
peyizaj enèji renouvlab; analiz opòtinite ak risk; jesyon fiskal; prensip fondamantal 
sekirite nan konstriksyon; otomatizasyon ak IA (Entèlijans Atifisyèl); ak eksplwatasyon, 
antretyen ak enstalasyon. Anplis de sa, patisipan yo ap jwenn yon konseye komèsyal 
dedye pou bay asistans teknik endividyèl pandan tout pwogram nan ak apre pwogram 
nan fini. NYPA ak LAGCC pral òganize plizyè kòwòt 25 a 30 biznis nan kad pwogram 
PowerUp2030 lan chak ane. Premye kòwòt PowerUp2030 lan te kòmanse an jen epi li 
te diplome semèn sa a.  

https://gcc02.safelinks.protection.outlook.com/?url=https%3A%2F%2Fnypa.gov%2Fpowerup2030&data=05%7C02%7CRicardo.Pelaez%40otda.ny.gov%7C253ba9cac4e34d2a62bc08dde579ea90%7Cf46cb8ea79004d108ceb80e8c1c81ee7%7C0%7C0%7C638919033975278320%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=zVSrZJN0H%2F8ZEZf9JtcuVibv9BTCuYZcI41dNp56ci8%3D&reserved=0


  
Prezidan ak Direktè Egzekitif Jeneral Otorite Enèji Nouyòk la, Justin E. Driscoll, te 
deklare, "PowerUp2030 pèmèt ti biznis ak biznis divèsifye yo nan Eta Nouyòk patisipe 
ak kontribye nan transfòmasyon enèji pwòp Nouyòk la. Yon chèn apwovizyònman ki 
solid ak rezistan enpòtan anpil pou endistri enèji a, epi grasa patenarya inik Otorite 
Enèji a ak LaGuardia Community College, patisipan ki diplome semèn sa a ak sa yo k 
ap nan kòwòt alavni yo pral gen ekspètiz ki nesesè pou yo grandi ak reyisi nan domèn 
enèji a, sa ki pral alimente ekonomi eta nou an epi benefik pou tout Nouyòkè yo."  
  
Kenneth Adams, nan Laguardia Community College te deklare, "LaGuardia 

Community College fyè pou l fè patenarya avèk Otorite Enèji Nouyòk pou lanse 
pwogram PowerUp2030 — yon inisyativ inovatè ki pèmèt ti biznis ak biznis divèsifye yo 
pwospere nan lavni enèji pwòp Nouyòk la. Pwogram sa a aliyen byen ak misyon nou 
pou nou favorize mobilite ekonomik ak ekite atravè edikasyon ak devlopman mendèv. 
Lè l bay fòmasyon, resous ak koneksyon esansyèl, PowerUp2030 pral garanti plis 
antreprenè ki soti nan kominote ki pa byen reprezante yo pran pa nan ekonomi vèt eta 
a."  
  

Nan kòmansman ane sa a, nan kad efò ki pi laj Eta a deplwaye pou elaji opòtinite, 
Gouvènè Hochul te anonse lansman inisyativ "AAPI Enterprise Empowerment" lan, yon 
efò ki sible pou ede MWBE yo konplete demann Sètifikasyon yo bò kote Eta Nouyòk la. 
Travay sa a apiye sou yon seri inisyativ ki konsantre sou sètifikasyon Empire State 
Development dirije tankou Trailblazers in Business, Sail-Thru Summer, Whirlwind 
Winter, ak lòt ki bay MWBE yo sipò ak resous ki dedye pou yo mennen byen pwosesis 
sètifikasyon an.  
  
Sou baz sa a, Empire State Development ak NYPA te elaji opòtinite devlopman biznis 
atravè pwogram tankou Pwogram Akseleratè Kwasans Biznis (Business Growth 
Accelerator, BGA 3.0) ki pèmèt biznis k ap patisipe yo gen aksè dirèk a ekspètiz nan 
endistri a, konsèy konsènan akizisyon, ak opòtinite kontak. Pwogram tankou BGA 3.0 
ak PowerUp2030 ranfòse koneksyon ak biznis divèsifye yo, epi yo fè pati yon varyete 
pwogram devlopman biznis sou divèsite founisè, ki vize ogmante kantite biznis ki kapab 
patisipe nan kontra NYPA ak New York State Canal Corporation.  

  
Nan ane ki sot pase a, depans total Otorite Enèji ak Canal Corporation pou MWBE yo te 
121 milyon dola ak 14.9 milyon dola pou SDVOB yo. Depi 2020, depans Otorite Enèji 
pou MWBE yo te ogmante de 7 pousan, soti nan 113 milyon dola pou rive nan 121 
milyon dola. Nan menm peryòd tan sa a, depans li pou SDVOB yo te ogmante de 229 
pousan, soti nan 4.5 milyon dola pou rive nan 14.9 milyon dola. Depi 1983, NYPA te 
depanse plis pase 1.8 milya dola ak ti biznis ak biznis divèsifye yo nan eta Nouyòk. Gen 
plis enfòmasyon sou pwogram divèsite founisè NYPA yo ki disponib sou paj wèb li a. 
Ou ka jwenn enfòmasyon sou akizisyon pou NYPA ak Kanal yo sou 
nypa.gov/procurement ak sou Sistèm Kontra Eta Nouyòk la nan nyscr.ny.gov.  
  
LAGCC fòme plizyè milye moun chak ane atravè plizyè dizèn pwogram fòmasyon 
pwofesyonèl pou granmoun ak fòmasyon kontini nan sektè swen sante, teknoloji, 

konstriksyon, eksplwatasyon imobilye, medya, finans, biznis, endistri, enèji renouvlab, 
ak edikasyon.  
  
Ofisye Divèsite Anchèf Eta Nouyòk la, Julissa Gutierrez, te deklare, "PowerUp2030 

bay egzanp angajman Nouyòk an favè divèsite ak enklizyon nan sektè enèji pwòp la. Lè 
l ofri sipò konplè ak fòmasyon ki sible, pwogram sa a pral ede ti biznis ak biznis 
divèsifye yo simonte obstak yo epi sezi nouvo opòtinite."  
  
Prezidan ak Direktè Egzekitif Jeneral Empire State Development, Hope Knight, te 
deklare, "PowerUp2030 se yon egzanp pisan sou fason Eta Nouyòk ap garanti ti biznis 

ak biznis divèsifye yo gen konesans, konpetans, ak koneksyon ki nesesè pou yo reyisi 
nan sektè enèji pwòp la. Lè nou ranfòse rez èv mendèv MWBE yo epi nou elaji 

opòtinite nan endistri k ap grandi sa a, nou pa sèlman sipòte kwasans biznis yo, men 
tou, n ap fè pwomosyon pou yon ekonomi enèji pwòp ki ekitab epi ki benefik pou 
kominote yo atravè eta a."  
  
Chèf Adjwen Majorite Sena Eta, Michael Gianaris, te deklare, "LaGuardia 

Community College kontinye rete yon gwo enstitisyon inivèsitè, epi grasa nouvo 
patenarya sa a avèk eta a, li pral ofri Nouyòkè yo fòmasyon avanse ak aksè a nouvo 
antrepriz. Li enpòtan pou nou envesti nan nouvo enèji pwòp, ki ofri avantaj pou sante 
kominote a ak nouvo opòtinite biznis."  
  
Senatè Eta a, Sean Ryan, te deklare, "Pandan ekonomi enèji pwòp Nouyòk la ap 

kontinye elaji, pwogram tankou PowerUp2030 garanti biznis ak travayè ki etabli yo gen 
konpetans pou yo pwospere nan yon endistri k ap evolye yon fason rapid. Lè nou bay 
fòmasyon sou teknoloji ak pratik alavni yo, n ap ede biznis yo rete konpetitif pandan n 
ap ranfòse mendèv enèji pwòp la tou ki pral alimante kwasans eta nou an pou plizyè 
deseni kap vini yo."  
  
Senatè Eta a Kevin Parker te deklare, "Sa PowerUp2030 reprezante se yon bagay ki 
vreman touche m. Se pa sèlman yon pwogram fòmasyon, men yon pwomès. Yon 
pwomès ke tranzisyon vè enèji pwòp la pral ankò mye lè tout moun pran pa ladan. 
Mwen kwè nan potansyèl Nouyòk pou l mennen non sèlman nan domèn teknoloji, men 
tou nan domèn lajistis. Lè nou soutni ti biznis ak biznis divèsifye yo, epi ba yo zouti pou 
yo grandi epi rete konpetitif, n ap jenere opòtinite, kreye djòb, epi finalman n ap fè fanmi 
yo ak kontribyab yo atravè eta nou an fè ekonomi. An reyalite, se sa ki pwosperite 
enklizif, e li te dwe fèt depi lontan."  
  
Senatè James Sanders Jr. te deklare, "Antanke Prezidan Gwoup Travay Majorite 

Espesyal Sena a sou Biznis Minorite ak Fanm yo Posede, mwen kontan dèske 
pwogram PowerUp2030 la fèk diplome premye pwomosyon li a. Etandone nesesite 
enpòtan pou elaji kapasite enèji pwòp alavni nou pou konbat chanjman klimatik epi pou 
redui pri enèji, Nouyòk bezwen yon mendèv ki byen fòme e divèsifye."  
  
Manm Asanble Rodneyse Bichotte Hermelyn te deklare, "Antanke Prezidan Sou-

komite sou Biznis Minorite ak Fanm yo Posede, mwen felisite Gouvènè Kathy Hochul 



pou lansman PowerUp2030 la epi mwen felisite premye kòwòt diplome yo. Pwogram sa 
a se yon egzanp pisan sou kijan Nouyòk ap envesti nan ti biznis ak biznis divèsifye nou 
yo — sitou MWBE yo ak biznis veteran ki andikape yo posede — lè li ba yo zouti, 
fòmasyon ak koneksyon yo bezwen pou yo pwospere nan ekonomi enèji pwòp la. Lè 
nou ouvri pòt pou biznis divèsifye yo, nou ranfòse chèn apwovizyònman nou an epi nou 
bati yon avni ki pi pwòp, ki pi enklizif, ki vrèman reflete popilasyon eta nou an."  
  
Enfòmasyon sou NYPA  

NYPA, ki se pi gwo òganizasyon elektrik piblik eta a ki nan nasyon an, ap jere 17 
etablisman ki ap jenere elektrisite ak plis pase 2,253 kilomèt sikwi liy transmisyon yo. 
Plis pase 80 pousan elektrisite NYPA pwodwi se enèji idwolik renouvlab ki pwòp. NYPA 
finanse operasyon li yo apati obligasyon yo vann ak revni li resevwa an gran pati atravè 
elektrisite yo vann. Pou plis enfòmasyon, vizite www.nypa.gov epi swiv nou 
sou Twitter, Facebook, Instagram ak LinkedIn.  

